Nafarroako Parlamentuko Mahaiak, 2011ko irailaren 1ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maiorga Ramírez Erro jaunak aurkeztutako galdera, PFEZaren eta BEZaren itzultze-prozesua eten izanaren arrazoiari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2011ko irailaren 2an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Maiorga Ramírez Errok, Legebiltzarreko Erregelamenduaren babesean, honako galdera hau egin dio Nafarroako Gobernuari, idatziz erantzun diezaion:

1. Ekimen hau erregistratu den egunean, Nafarroako Gobernuak agindu du PFEZaren eta BEZaren itzultze-prozesua eteteko. Zer dela eta?

2. Ekimen hau erregistratu den egunean, zein da herritarrei eta enpresei PFEZa eta BEZa direla-eta itzuli gabeko kopurua?

3. Aurreikuspenen arabera, noiz amaituko da PFEZaren itzultze-prozesua?

4. Egia al da Nafarroako Gobernuak jarraibideak eman dituela 1200 eurotik gorako itzulketa guztiak geldiarazteko?

5. Nola liteke Gobernua aritzea herritarrek, autonomoek eta enpresa txikiek beraiei dagokien likidezia eskuratzeko epea luzatzen? Hori izanen al da zerga-kudeaketari buruzko jardunaren ezaugarri nagusia?

Foru parlamentaria: Maiorga Ramírez Erro

